Algemene inligting aangaande die genesende kragte van die son

1 Wanneer dit by aangeleenthede van genesing kom, is die mate en die gewig van die genesende middels nie so belangrik nie, maar ALLEEN die regte geloof en die regte vertroue in My moet in ag geneem word. Soos jy weet, het Ek die vermoë om iemand te verdrink in `n paar druppels water, en tog kan Ek iemand wat in die oseaan ingeval het, lewendig hou.

Die vermoë van die materiale, sover dit betrekking het op genesing deur sonlig, het geen effek indien hulle nie die son se strale aantrek en behou volgens die toestande hierin beskryf nie. Wanneer hierdie stowwe eenmaal hierdie doel bereik het, en as hulle in gevalle van siekte saam gebruik word volgens die strengste onderhouding van die dieet soos wat hierin beskryf is, met die regte geloof en volgens die regte dosis, sal hierdie geneesmiddels nie faal om die verlangde resultate te bereik nie.

Bo alles, veral met betrekking tot die een wat die siek persoon gaan help, is `n onselfsugtige goeie wil en `n vaste vertroue noodsaaklike vereistes ten einde die siek persoon te help in die Krag van My Naam met so `n seën soos wat Ek aan so `n persoon openbaar het. Jy kan nie altyd so `n volkome geloof verwag van `n siek persoon nie, maar, as die siek persoon `n volkome geloof het, sal hierdie geneesmiddels hul effektiwiteit bewys as baie betroubaar en ook baie gouer. 

In vroegste tye, toe die mens alreeds die aarde bewoon het, het hulle gebruik gemaak van die son wanneer hulle enige ongerief van die liggaam opgemerk het; hulle het die sonlig en haar warmte as die enigste geneesmiddel gebruik om hul gesondheid te herstel.

Die siek persoon het in die son gelê en het sy naakte vel van daardie dele van die liggaam waarin hy `n swakheid, ongerief of pyn ervaar het, aan die son blootgestel; hy het water gedrink van `n helder en skoon fontein, een wat blootgestel was aan die son en het baie vinnig beter gevoel.

Die eerste inwoners van die aarde het selde of ooit water gedrink wat nie vir `n ruk aan die son blootgestel was nie, want dit was die gebruik in daardie dae.

Diep en bedekte putte was vreemd vir hulle, niemand het water gedrink van `n fontein wat nie aan die strale van die son blootgestel was nie, want hulle was bewus daarvan dat dit skadelik was. Hulle kon ook die growwe en somtyds bose geeste sien wat hierdie donker waters beset het totdat die boosheid deur die sonlig uitgedryf was.

Voorwaar, `n diepliggende waarheid lê in die voorgenoemde, want dit is nie moeilik om te verstaan dat die lig van die son suiwerder geeste dra nie. Hierdie geeste het die naaste verhouding met die wesenlike deel van die menslike siel. Deur die invloed van hierdie suiwerder geeste word die siel versterk op `n aansienlik meer kragtige manier, sodat die siel wat op hierdie manier versterk is, in staat kan wees om maklik en doeltreffend met enige swakhede te deel wat in die liggaam sal ontwikkel. Want die gesondheid van `n liggaam is alleenlik afhanklik van `n siel wat genoegsame sterkte het.

Wanneer daar oorspronklik enige tipe swakheid in die wesenlike dele van die siel ontstaan, en die siel op haar eie nie die korrekte orde van dinge kan bereik wat sy vereis om die verswakte dele te versterk nie, wend sy haarself na haar eie senuweegees toe en onttrek van hom wat sy kortkom. Maar as dit plaasvind, gebeur dieselfde ding wat met `n battery gebeur wanneer hy pap word. Die senuwees ervaar `n duidelike verlies van hierdie spesifieke noodsaaklike vloeistof want hierdie vloeistof voorsien die enigste middele waarby die senuwees hulle korrekte spanning kan behou. Hierdeur word die senuwees honger, om dit so te stel, en hulle begin om voedingstowwe vanuit die bloed te absorbeer wat nie skoon genoeg is vir hulle doel nie. Wanneer dit gebeur, ontwikkel daar `n onnatuurlike beslissende proses in die geaardheid van die vlees wat allerhande verskillende siektetoestande tot gevolg sal hê. Hierdie siektes realiseer met betrekking tot hulle ooreenkoms met die een of ander deel wat swak geword het in die siel, soos vasgestel deur die siel. Hierdie vasstelling van die siel is `n baie diepliggende proses.

Al daardie spesifieke sielsubstansies, waaruit die siel bestaan, kan gevind word in die suiwer geeste. Daarom is dit maklik vir die siel om van hierdie geeste te neem wat sy benodig ten einde haarself te versterk, sodat sy die voormalige orde in haar senuweegees kan herstel en om deur die senuweegees die korrekte natuurlike lewens​belangrike spanning in die senuwees en in die bloed daar te stel.

Dit is waarom daar allerweë voorkeur gegee moet word aan homeopatie in plaas van allopatie* Want deur homeopatie word die siel voorsien met iets geestelik en dit is verwant aan die siel. Die siel word die geneesheer van haar eie liggaam wanneer sy van buite af inneem wat sy kort, of as sy iets inneem ten einde iets te versterk wat swak geword het. (*allopatie´. Genesing deur middel van teëwerkende geneesmiddels; teenoor homeopatie. H A T) 
Daarteenoor word die liggaam deur allopatie geforseer om die geneesheer van sy eie siel te word, in stede van omgekeerd.  En as die siel dan gesond sou kon word deur die grootste lyding van die liggaam, dan kon die siel retrospektief haar liggaam begin herstel, wat sekerlik die mees onvanpaste metode is om die liggaam tot volkome gesondheid te herstel. `n Mens kan dit maklik waarneem wanneer die lang herstel van die siek liggaam sowel as die lang herstel van die siel in ag geneem word. Daarom is homeopatie een van die korrekte metodes van genesing, maar onthou dat daar twee tipes homeopatie is.

Eerstens is daar die “spesifieke homeopatie” wat betreffende sy sukses van meet af onseker is. Maak nie saak hoe bedrewe die geneesheer mag wees nie, hy sal nie in staat wees om presies te identifiseer waar en watter dele in die siel verswak is nie. Dit is waarom hy nie gebruik kan maak van die korrekte sielspesifikums nie. `n Geneesheer wat egter in die gees wedergebore is, is wel in besit van hierdie uitsonderlike vermoë. Maar `n geneesheer wat nog nie heeltemal wedergebore is nie, of glad nie in die gees wedergebore is nie, sal nie in staat wees om dit te vermag nie, ondanks al sy intellektuele vaardigheid, hy mag dit dalk eers vermag na baie moeilikhede.

Om hierdie rede moet die noukeurigste aandag gegee word en voorkeur moet gegee word aan die tweede tipe homeopatie, wat Ek “universele homeopatie” genoem het, ten einde dit te onderskei van die eerste, want dit maak nie saak wie die geneesheer is nie, solank as wat hy `n sekere vaardigheid besit, sal hy nie faal nie.

Dit is hierdie tipe homeopatie waar Ek jou voorheen van kennis gegee het op 16 Julie 1851, vervat in die boodskap getiteld “Die genesende magte van die sonstrale”.

Nou kom die vraag op: Hoe kan ek dit bewerkstellig? Wat moet ek doen?  Ek sal een metode aan die begin van die boekie toon. Hierdie metode is of sal voldoende gewees het as teenswoordige mense meer aandag sou begin skenk aan die lewenswyse van die vroegste tye, wat getrou onderhou was deur die mense van die vroegste tye.

Ons huidige lewenswyse verhoed ons om die sonlig te gebruik as genesing soos wat die mense van die vroegste tye gedoen het. Die rede hiervoor is die oormatige verfynde voeding, want genoemde voeding neem deel van die noodsaaklike bestanddele weg van die siel eerder as om haar te voorsien. Wat ookal deesdae vir die siel voorsien word, is deur en deur sleg en onder hierdie omstandighede kan die son geen tipe genesing tot stand bring nie.

Om hierdie bogenoemde rede wil ek jou verskeie verskillende tipes van songenesingsmiddels gee sowel as die vereiste dieet. Die sonlig geneesmiddels moet toegedien word presies soos aangetoon in die instruksies wat sal volg. Verder is die dieet van die allergrootste belang en moet presies nagekom word, anders sal mislukking volg. As jy die aanwysings egter presies volg, sal jy elke kwaal kan genees, maak nie saak watter tipe dit is of wat die naam daarvan mag wees nie.

Selfs eksterne beserings aan die liggaam kan, met die korrekte toediening en bestuur van hierdie geneesmiddels, baie vinnig en effektief genees word.

Nou sal ons in besonderhede die verskillende maniere en metodes bespreek waarby die sonlig gesondheidsubstansie maklik verbind kan word met die subtiele materiële substansie, en hoe dit gebruik kan word vir siektetoestande wat mag plaasvind.

Enigeen kan sien dat die sonlig substansie kontak kan bewerkstellig met verskillende soorte materiaal; al wat jy net moet doen, is om na `n veld wat met blomme bedek is, te kyk.

Pluk die naaste klein plantjie wat jy sien, ruik sy aroma en proe dit. Die reuk sowel as die smaak sal sê: Ons het van die lig en die warmte van die son gekom.

Wanneer jy `n glasruit vir `n langer tyd aan die son sal blootstel, sal allerhande kleure binnekort op die oppervlak van die glas verskyn wat aan die son se kant is. Hoekom gebeur dit nie aan die binnekant nie? Omdat die sonstrale nie die binnekant eerste bereik nie.

Plaas `n potplant wat blom in `n donker kelder. Selfs as dit sal blom, sal jy uitvind dat die blomme self geen kleur sal hê nie, of dat die kleur baie effens sal wees.

Dit lei tot die gevolgtrekking dat die kleur van blomme, sowel as van vrugte ook die werk van die aktiewe liggeeste van die sonstrale is.

In daardie lande wat `n warmer klimaat het, soos die subtropiese en die tropiese lande, is nie net die kleurespel, wat die plante betref, meer lewendig en weelderig nie, maar ook betreffende die diere, is dit meer as in die gematigde of kouer klimate, waar byna alles oorgaan in `n gemeenskaplike grys kleur. Die aromas is ook nie so sterk en aangenaam nie, en die smaak is meestal bitter en vrank en dit is gelykstaande aan die getugtigde bitterheid van die verbanne geeste in die aarde.

Op hierdie punt kan iemand vorendag kom met die idee: As dit waar is dat al die verskillende spesies van plante, diere en minerale, veral in die tropiese dele, soveel van hierdie ligsubstansies van die son bevat, dan sal `n ander manier van voorbereiding nodig wees ten einde dit op `n kunsmatige manier van die son af te verkry. Dit kan dus op `n volkome natuurlike manier verkry word sonder `n baie groot poging.

Dit is `n baie geldige beswaar en tot nou toe is byna die hele mediese wetenskap op hierdie veronderstelling gebaseer.

Wie ookal gebruik sal maak van die welbekende genesingskruie sal verseker ten alle tye `n effek ervaar. Maar daar is nie een krui wat die vermoë besit om die gesondheidsligsubstansie van die son as `n geheel te absorbeer of te assimileer nie. Elke plant neem slegs (sy eie) spesifieke ligsubstansie op en niks meer nie. Want elke plant is op so `n manier gestruktureer dat dit slegs van die sonlig sal neem wat aanvaarbaar en in ooreenkoms met die spesifieke plant is.

As `n geneesheer die vermoë gehad het om die siek siel in alle besonderhede te ondersoek, wat verswak is van die essensiële of lewensspesifikums of selfs waar die spesifikums geheel en al afwesig is, en as hy die kennis sou gehad het watter krui die spesifike lewenspesifikum besit het, dán kon hy die gesondheid van die siek siel of siek persoon herstel het, wat in werklikheid een en dieselfde ding is. 

Maar aangesien so `n grondige kennis van die mens en sy siel onbekend is vir die gemiddelde geneesheer, omdat dit `n onontdekte deel van die wêreld is, is sal bly, bly sy mediese diagnose en sy genesing meer `n raai-raai speletjie eerder as iets wat gebaseer is op gesonde kennis.

Wat die mens ookal aangeneem of ge-oormerk het van die genesende kragte van die plante, minerale en diere, hetsy dit deur ervaring opgedoen of meer dikwels by uitsondering deur `n gelukkige lukraak metode, genees hulle gewoonlik hulle siekes net met hierdie kennis en ervaring.

Die Nordiese gesegde kan van toepassing gemaak word op alle geneeshere, waar so `n geneesheer vergelyk word met `n knuppel: As die knuppel genadiglik die siekte raakslaan, dan word die pasiënt gesond, maar as die knuppel die siek mens tref in stede van die siekte, dan sal die pasiënt sterf.

Maar ons handel nou nie meer met ou ervarings en nuwe ervarings en hulle toepaslikheid op genesing nie. Daarenteen is ons besig om te handel met of ons gebruik `n wondermiddel wat in staat is om besielend en versterkend op die siek mensdom in te werk (solank die masjien of die organisasie van die liggaam dit toelaat), net soos wat die lig sterker en sterker in die lente word en die plante en die diere van nuuts af besiel en versterk as hulle organisme ontvanklik is vir so `n opbloeiing. Daar bestaan egter geen ding soos `n wondermiddel vir die ewiglewende fisiese lewe op aarde in gemeenskap met `n mens se siel nie, soos wat baie sogenaamde “wonderdokters” dit droom of noem nie.

Maar so ver as wat dit My orde aangaan, word hierdie middel gegee aan mense om hulle fisiese lewens op so `n manier uit te leef, dat as hulle volhou met `n behoorlike dieet en met die korrekte gebruik van die wondermiddel, die moontlikheid daar is dat hulle `n gesonde en baie rype ouderdom sal bereik.

Die voorafgaande opmerkings was absoluut noodsaaklik sodat almal kan verstaan hoe die verskillende tipes lewenspesifikums van die son se strale verenig met die Natuur. Dit is waarom ons nou kan oorgaan na so `n tipe opneembare apparaat vir sonstrale. Laat ons nou begin met die dieet instruksies.
Dieet instruksies wanneer genesing deur sonlig [heliopatie] toegepas word

2 Normaliteit in alles byvoorbeeld met etes, drink, slaap, bad, was en uitgaan is noodsaaklik.

Baie belangrik is die totale onthouding van alle suur en gespeseryde kosse en drankies, spesifiek totale onthouding van bier en veral koffie.

Koffie is by verre die ergste ding wat die mensdom vanuit die groentekoninkryk vir sy genot gekies het.  

Hierdie vrug was uitsluitlik geskep vir die volgende tipe diere op aarde soos perde, donkies, kamele en ander soortgelyke spesies, want koffie besiel hulle en versterk hulle senuwees. 

Die effek van hierdie voerbone is egter heeltemal die teenoorgestelde wanneer dit deur die mens ingeneem word. 

Koffie ruïneer die bloed ontsettend en verhit die geslagsdele; en as hierdie gevoelens nie onmiddellik bevredig kan word nie, is die resultaat `n algehele afstomping van die sensitiewe dele van die liggaam. 

Hierdie afstomping verteenwoordig `n ontsettende poging van die menslike siel om daardie astrale (van die sterre af) of sielkundige (psigiese) vermoëns, wat bestem was vir die growwer diere, te verwyder vanuit die liggaam. 

Die siel word moeg, lui, traag en agterlosig, sowel as neerslagtig, weemoedig, knorrig, swartgallig en treurig. Ek vertel julle: Dit sal beter wees vir jou fisiese liggaam as jy eerder `n koppie vloeibare dieremis, wat met suiker versoet is, sal drink as hierdie bruin dierevoersop.

Ek noem die skadelikheid van koffie spesifiek, want ek weet maar al te goed hoe die vroulike bevolking verslaaf is aan hierdie donkievoer, en daar is niks meer skadelik vir die natuur van die vroulike liggaam as die verbruik of genot van hierdie drankie nie. 

En daar is niks wat die liggaam, veral die vroulike liggaam, minder ontvanklik maak vir genesende middels as koffie nie. 

Dit is waarom koffie vermy moet word gedurende enige siektetoestand en spesifiek wanneer homeopatiese geneesmiddels ingeneem word, anders sal hierdie geneesmiddels geen effek hê nie.

As `n swaar koffiedrinker gif sal inneem, en daarna `n groot hoeveelheid koffie sal drink, sal selfs die effek van die gif geëlimineer word.

As koffie die gewelddadige effekte van gif kan elimineer - met voorbehoud, natuurlik, dat die gif nie te kragtig is nie - hoeveel te meer sal dit nie die delikate sielspesifieke aksie van hierdie nuwe sonstraal-homeopatiese middels affekteer wat ons in die volgende hoofstukke sal beskryf nie? 

Dit is waarom koffie te alle tye vermy moet word, want dit verhinder die resultate van die edele en suiwer geneesmiddels baie meer as die welbekende opium!

Vars meelkosse eerder in `n pap of gort of in `n kooksel of in `n voorraad van suiwer, organiese en gesonde vleis, of gekook in vars organiese melk met `n laevet inhoud en matig geëet, moet voorkeur geniet bo alle ander voeding. Bone en lentils mag nie geëet word nie, maar ander voedsel mag geëet word. Pap gemaak met mielies of goedgekookte rys, hawer, gars en spelt [haweragtige koring] in die voorgemelde kooksel of in melk is baie voordelig en mag geëet word.

Goedgekookte gesonde vleis, matig geëet, doen geen skade nie, op voorwaarde dat dit geëet word met gekookte vrugte soos appels of pere of pruime, weer matig, want vleis bevat sielspesifikums van `n growwer en meer ondergeskikte aard. Wanneer vleis met vrugte geëet word, dan is die spesifika nie so hard nie en sulke voedsel bevoordeel die siek persoon.

Maaltye wat met groente voorberei word, moet vermy word gedurende die periode wat helioterapie geneem word. Die voedingspesifikums vir die siel van alle eetbare kruie en wortels is baie meer onsuiwer as die spesifikums in die vleis van diere, en dit is daarom dat dit vermy moet word.

Die tweede metode wat in hierdie boekie genoem word, waar growwe suiker blootgestel word aan die son, het dieselfde effek as die eerste een, op voorwaarde dat die instruksies presies nagekom word, - en met die vaste geloof en vertroue in My samewerking – en is `n bietjie makliker as die eerste metode. Die enigste ding is dat hierdie metode `n bietjie meer tyd benodig, maar dit is nie te belangrik nie.

Die eerste metode is ietwat meer betroubaar. Maar sou dit sekere probleme veroorsaak, dan sal Ek wanneer jy die regte geloof en vertroue in My het, die tweede metode net so seën as die eerste een.

Geen middel is effektief sonder My samewerking nie, en sal uiteindelik tot die nadeel en tot vernietiging van die fisiese liggaam en uiteindelik ook van die siel inwerk.
Die eerste metode van deurdrenking met die strale van die son

3 Neem `n koppie gemaak van donkerpers glas met `n deursnee van 75mm tot 100mm.  Die bokant kan 25mm hoog wees, terwyl die rand van die bokant baie fyn afgewerk moet wees. `n Deksel moet vir hierdie glaskoppie gemaak word op so `n manier dat dit die koppie lugdig verseël.

As jy nou so `n houer in die hande gekry het, wat die beste sal werk vir die situasie, kry dan die welbekende [regte] laktose pille wat algemeen gebruik word in homeopatie en bedek die onderkant van die glaskoppie met hierdie pille, maar maak seker dat die pille nie bo-op mekaar lê nie. Plaas dan die glaskoppie in die sonlig en stel dit bloot aan die sonstrale vir `n lang periode van tyd. Die pille sal die sonstrale absorbeer tesame met al die lewenspesifikum geeste.

Hierdie pille kan aan `n siek mens toegedien word, ongeag die kwaal, deurdat die dieet soos beskryf, nagevolg word. Die dosis wat aan die siek persoon toegedien moet word, kan 1 tot 2 van hierdie laktose pille wees, maar nie meer as drie nie. Die beste tyd om hierdie pille te neem is voor sonsopkoms, en die siek mens behoort op pad te wees na volkome herstel binne 3 tot 7 dae.

Die siel sal van hierdie kuur neem wat sy kort, en sal versterk word daardeur, en sal alles verwyder wat nie bruikbaar is nie, en sal met gemak die korrekte essensiële spanning in haar liggaam bereik. 

In die somertyd wanneer die son die mees effektiefste is, kan volstaan word om hierdie laktose pille aan die son bloot te stel vir een omwenteling van die maan, dit is 28 dae. Moet hulle egter nie vir die volle tydperk blootstel wanneer die son skyn nie, maar net so lank as wat die son teen `n 45 grade hoek of meer is. Wanneer die son se hoek laer as 45 grade is, is die sonstrale se lig en effek te swak en sal daarom min of geen effek op die pille hê nie. Die pille moet lugdig verseël word in `n donker pers glas koppie en gestoor word tot die volgende dag in `n koel en droë plek, anders verloor hulle hul sterkte.

Wanneer hierdie pille deurdrenk is met sonlig, moet jy `n aantal klein donker pers bottels met skoon donker pers glasproppe, sodat geen lug in die bottels kan inkom nie, aankoop. Dan moet die bottel in `n diereblaas geplaas word en goed toegemaak word. Dit moet dan in `n koel en droë plek geberg word. 

Wanneer die pille in die lente of in die herfs voorberei word, bygesê as die son 45 grade en hoër gaan, moet die pille blootgestel word aan die son vir 3 maande. Alle ander prosedures bly dieselfde.  Gedurende die wintermaande kan hierdie metode nie gebruik word nie, want die son se strale bereik nie die pille teen die regte hoek nie en sal daarom geen effek hê nie.

Die dieet wat gevolg word wanneer die sonmiddels geneem word, is dieselfde wanneer spesifieke homeopatiese middels geneem word, met een uitsluiting: dit moet `n aanvang neem 3 tot 7 dae voor die sonmiddels geneem word, en aangehou word vir `n minimum van 3 maande daarna.

In die tussentyd kan die siek persoon water drink, etlike kere per dag, wat blootgestel is aan die son.

Die drinkhouer vir die sonwater moet ook pers wees, maar van `n ietwat ligter skakering, of ten minste `n porselein koppie wat daardie kleur geglasuur is. Voorkeur word aan hierdie tipe drinkhouers gegee bo alle ander.

Ten einde die water effektief te maak, moet jy `n goeie vergrootglas gebruik met `n deursnee van 475mm met `n maksimum brandpunt van 1000mm. Rig die versterkte son se strale deur die vergrootglas sodat die brandpunt 25- tot 50- tot 75mm onder die wateroppervlak van die houer lê, afhangende van die hoogte van die houer. Rig die sonstrale op so `n manier dat die brandpunt in die middel van die water is. `n Woord van waarskuwing: die brandpunt mag nie in die water bly vir meer as 30 sekondes nie, want die besielende lewensgeeste van die water sal te vasgevang word deur die liggeeste van die son, en die effek op die water sal te sterk wees vir diegene wat `n swakker geaardheid of samestelling het. Dit sal `n nadelige eerder as `n voordelige effek hê vir die hoofkuur wat sal volg.

`n Opregte onverdunde wyn kan behandel word op dieselfde manier as die water en word verkies bo water vir mense wat swak senuwees het, met voorbehoud dat die wyn nie gestoor was in eikevate of -houers nie, maar instede daarvan in wynsakke, glasbottels, of in vaatjies wat van soet hout gemaak is.

Wanneer die kursus van terapie met die sonkure voltooi is, moet daar voldoen word aan die dieet vir `n minimum van drie vol omwentelings om die maan (84 dae). Die siek persoon moet in die vars lug gaan stap wanneer die son skyn, en binnekort sal hy volkome herstel.

`n Ander baie belangrike saak wat getroude pare aanbetref, is dat gedurende die duur van die kuur, beide partye hulle volkome moet onthou van enige seksuele gemeenskap, want die saad van beide geslagte is `n hooflewenspesifikum wat nie van die siel af weggeneem kan word terwyl die siel haar liggaam herstel nie. 

Wanneer `n mens weer gesond geword het deur middel van hierdie metodes en as hy in die toekoms matig en op `n ordelike manier leef, is dit hoogs onwaarskynlik dat hy weer siek sal word, en kan daarom `n baie hoë ouderdom bereik.

Hierdie is een metode wat aantoon hoe, op `n ietwat kunsmatige manier, jy sonlig kan kry om die doel van menslike gesondheid te dien. Ons sal vervolgens `n ander manier bespreek.
Die tweede metode van deurdrenking met die strale van die son

4 Sou die eerste metode enige probleme veroorsaak met betrekking tot die verkryging van al die noodsaaklike bestanddele en gerei, dan kan jy substansies op `n ander manier met sonlig impregneer met `n ander baie bruikbare bestanddeel op bykans dieselfde manier as voorheen, en sodoende `n persoon help wat aan `n kwaal ly. Die tweede metode is as volg:

In stede van die pers glaskoppie, kan jy `n koppie of bak neem wat van die beste klei gemaak is; die kleur van die glasuur kan eerder volkome swart of, nog beter, donkerblou wees. In hierdie spesifieke houer, plaas instede van laktose pille, `n paar stukke suiwer versteende suiker (rock candy), niks groter as `n ertjie nie, hulle moet op so `n manier in die houer geplaas word sodat geen stuk bo-op `n ander lê nie. Plaas die houer in die son presies op dieselfde manier soos voorheen beskrywe in die eerste metode, maar stel dit bloot aan die son vir ten minste twee omwentelinge van die maan (56 dae); en stoor dit snags op presies dieselfde manier soos beskryf in die vorige metode, in `n donker pers houer wat dit sal beskerm teen die effekte van die lug.

Hierdie geneesmiddel word op dieselfde manier toegedien soos beskryf in die eerste metode; maar met die verskil dat die toediening ietwat groter in hoeveelheid moet wees as dié in die eerste metode; Want sonstrale konsentreer nie soveel in steensuiker en in kleibakke as wat dit in laktose pille in donkerpers glashouers doen nie.

`n Siek persoon kan onmiddellik die geneesmiddels van die eerste en tweede metodes gebruik vir verligting. As die kwaal egter nie onmiddellike aandag verg nie, moet die dieet soos hierbo beskrywe vooraf gevolg word vir ten minste 3 tot 7 dae, tesame met die drink van die sonwater, voordat die songeneesmiddel toegedien word. Maar die dieet moet daarna aangehou word vir ten minste drie volle omwentelings van die maan (84 dae). Die herstel wat hieruit voortvloei is baie gouer en meer betroubaar, want die siel word `n beduidende hoeveelheid werk gespaar.

Steensuiker wat so deurdrenk is met die sonstrale vir die voorgeskrewe tydperk kan ook as volg toegedien word:

Nadat die pasiënt verskeie glase sonwater deur die dag gedrink het, moet hy op `n bed gaan lê; en binne `n paar uur sal hy verseker begin sweet.

Wanneer die pasiënt begin sweet, neem 1 tot 3 stukke van die sondeurdrenkte steensuiker en neem `n druppel van die siek persoon se sweet en drup dit op die steensuiker en gee dit vir hom in. Wanneer hy die steensuiker sal neem, sal hy `n bietjie dofheid in die kop voel en `n ligte drukking in die maag; en dwarsdeur die totale liggaam sal hy ligte krampagtige koue rillings voel. Hierdie rillings sal gevolg word met ligte diarree en daardeur sal die lyer volkome genees word.

Met sommige mense sal die bogenoemde newe-effekte 3 dae duur, met ander tot 7 dae, afhangende of die persoon se gestel swakker of sterker is.

Maar onthou altyd dat die dieet volgehou moet word vir etlike of meer weke nadat die lyer volkome genees het, en hy moet gereeld `n glas sonwater drink, en hy sal sy gesondheid herwin ongeag wat die oorsprong van die kwaad was. 

Dit moet uitgewys word dat as die kwale se oorsprong die stuwing van bloed is, (hyperaemia), dan moet die siek persoon eers met die dieet begin voordat enige songeneesmiddels toegedien word, en hy moet ten strengste hou by die dieet, soos beskryf deur die beste homeopatie.
Die derde metode van deurdrenking met die strale van die son

5 `n Sout wat geen minerale dele bevat nie, veral arseen, word benodig vir die derde metode. Die beste sout vir hierdie metode is `n suiwer swaelsout of `n suiwer seesout. Die seesout moet verhit word tot hoë temperatuur totdat sigbare dampe nie meer van die sout af opstyg nie, dan moet dit opgemaal word tot `n fyn poeier.

Die sout moet blootgestel word aan die son vir twee tot drie omwentelings van die maan (56 tot 84 dae), op dieselfde manier as wat die laktose pille of die steensuiker, in donker houers; weereens is donkerpers houers die beste.

Wanneer die sout blootgestel word aan die son, moet dit verskeie kere gedurende die dag geroer word met `n glasstafie; hierdie stafie kan en mag vir niks anders gebruik word nie maar slegs vir hierdie spesifieke doel. Die blootgestelde sout moet geroer word, want die hoeveelheid in die koppie kan tot hoogstens 5mm dik lê. Daarom, ten einde die soutdeeltjies wat onder lê aan die son bloot te stel, moet dit geroer word. Maar wanneer die sout geroer word, moet sorg gedra word dat daar nie te veel groewe en klein hopies voorkom nie; alhoewel dit sal gebeur en is onvermydelik, moet dit uitgestryk word, sodat die oppervlak van die verpoeierde sout volkome glad is en dat die sonstrale orals dieselfde effek sal hê. 

Nadat die sout voldoende deurdrenk is deur die son se strale vir die aangewese tydperk, moet dit gestoor word in donker en droë houers wat lugdig seël om te verhoed dat enige atmosferiese lug die houers kan binnedring. Die houers moet in die droogste deel van die huis gestoor word of in `n droë houtkas waar geen lig kan inkom nie.

Wanneer die sout aan `n persoon toegedien word, moet `n lepel van die fynste goud of silwer gebruik word vir hierdie bepaalde doel.  Die lepel hoef niks groter te wees as om die hoeveelheid die grootte van een lentil te bevat nie.  Hierdie dosis is voldoende vir `n volwassene. Vir kinders onder 14 jaar moet die dosis die helfte daarvan wees, waar kinders onder 6 jaar ouderdom slegs `n dosis benodig van slegs een kwart van die volwassene se dosis. Die effek van die sout, veral die swaelsout, is merkwaardig sterk en dit `n spesiale effek op die beenstruktuur sowel as op die tande en hare. Dit is daarom `n uitstekende geneesmiddel vir beenfrakture. Wanneer iemand `n beenfraktuur het en dit is korrek geset op die normale manier en word gestut deur `n spalk, sal die fraktuur gesond word binne `n paar dae nadat die sout ingeneem is.

As die fraktuur ernstig is en die vleis en die spiere is ook beseer, dan moet eksterne lappe met sonwater aangewend word of die welbekende groen arnika salf kan aangewend word ten einde te help om die vleis te genees. Maar voeg te alle tye 2 mates sout by die sonwater of by die arnika salf.

Intern is die grootste dosis wat toegedien kan word, hoogstens een-en-`n-half dosis, en net aan die met die sterkste gestel; en dit kan slegs eenmalig toegedien word en onder geen omstandighede meermale nie. Want as die sout gereeld ingeneem sal word, dan sal dit instede van om te genees, die dood binne `n kort tydjie veroorsaak. Dit affekteer veral die been organisme; daarom sal dit die groei van die beenstruktuur in so `n buitengewone manier aanhelp dat `n mens binne `n baie kort tydjie in al sy dele sal verhard (verbeen). Maar as die sout behoorlik toegedien word, gee dit die liggaam die korrekte spanning, en binnekort sal dit `n algehele verandering in die liggaam teweegbring, sodat daar binne een jaar nie `n greintjie van die voormalige liggaam sal bestaan nie, wat die siel `n jaar gelede met moeite moes ronddra nie. Selfs die tande, wat baie mense verloor, word weer vervang, en ouer tande groei selfs ongeveer een lyn verder (2,2 mm). Dit is `n ander rede waarom die dosis korrek moet wees, andersins sal die persoon probleme ervaar met sy tande. 

Wat hierbo genoem is, is die spesifieke effek van die sout. Wanneer behoorlik aangewend, genees dit enige fisiese kwaal, net soos die laktose pille en die steensuiker, maar die grootste versigtigheid moet aan die dag gelê word, want aangesien die laktose pille en die steensuiker geen sigbare skade kan veroorsaak as groter dosisse toegedien word volgens die toestand van iemand se natuur en kwaal nie, - selfs as daar binne `n paar dae en in `n noodgeval nog `n dosis toegedien word, - is dit nie die geval wanner dit by die sout kom nie. Eers na tien jaar kan daar nog `n ander dosis toegedien word, maar die dosis mag nie die spesifieke hoeveelheid oorskry nie.

Soos vroeër gesien, moet die noukeurigste aandag aan die dieet gegee word. Die siek mens, moet hom egter onthou van suur dranke en kosse vir ten minste 14 addisionele dae bo die tydperke neergelê in die twee vorige metodes (dit is 98 dae). Die sout bevat uitermatig intensiewe sielspesifikums, wat ook in `n mindere of meerdere mate aanwesig is in baie ander sure. Daarom sal die sout aanvanklik vanuit die sure wat die maag en liggaam deur ander weë binnegekom het, die sielspesifikums wat dieselfde is, onttrek. Daardeur sal die dosis van die sout vermeerder word en sal dieselfde effekte voortbring asof 2 tot 3 maal die dosis geneem is.

Hierdie sout het verder `n ander merkwaardige effek: As `n persoon alreeds baie naby aan sy dood is en hierdie sout word op sy tong geplaas, met dien verstande dat hierdie persoon se organe nie te ernstig vernietig is nie, sal hy óf weer gesond word, óf hy sal sy lewe verleng vir `n tydperk.

In antwoord op jou vraag watter tipe sout van swael gebruik moet word vir die songeneesmiddels, sal hierdie as antwoord dien: Ek as die Skepper, weet baie meer as enige apteker, chemikus, of farmaseut dat baie meer geneesmiddels uit swael gemaak kan word as wat tot op hede bekend is.  Hulle word genoem swaelsoute, waar swael deels `n mineraal is en deels `n vet en ontstaan het vanaf die binne-ingewande van die aarde. Hierdie swael het soveel verskillende soorte soute as wat dit wesenlik verskillende dele minerale het.

Ek beskou nie alles as die gewone sout van swael nie.  Wat Ek beskou as die sout is die suur in die swael. Die suur soos jy weet, is tweeledig, naamlik die welbekende bruin damperige suur en die steen watergesuiwerde suur. Die laasgenoemde suur moet op so `n manier so geprosseseer word dat dit kristalliseer, en dan moet hierdie kristalle vrygemaak word van alle vogtigheid.

Nadat die vogtigheid so veel as moontlik verwyder is, moet die kristalle gemaal word tot `n fyn poeier met `n vysel en `n stamper, verkieslik porselein. Terwyl hierdie kristalle fyngemaal word, voeg `n kwart teelepel blomswael by elke vol teelepel, maar dit moet so arseenvry as moontlik wees en moet goed fyngemaal word met die kristalle; hierdie mengsel is die sout van swael wat gebruik moet word vir die doel genoem in hierdie boodskap. 

`n Chemikus of `n apteker kan moontlik hierdie sout van swael voorberei vir hierdie doel, bygesê as hy die moeite wil doen. Dit is egter nie so maklik vir gewone mense om hierdie kristalle te droog wat verkry word van die suiwer swaelsuur nie. Die beste tyd vir die drogingsproses is natuurlik wanneer jy die swaelsuur toelaat om te kristalliseer totdat die kristalle hulleself sigbaar gevorm het in vaste stof.

Daar is ook `n ander metode om hierdie kristalle voor te berei van die suur wat ietwat makliker is, maar wat `n bietjie langer neem. Neem `n glas koppie met `n plat bodem (donker glas is beter as `n ligter gekleurde glas). Plaas hierdie glaskoppie in die son (of in winter plaas die koppie in betreklike warm sand), gooi dan stadig genoeg suur in die glaskoppie om die bodem te bedek, maar nie hoër as die hoogte van een druppel nie, wat `n kwartlyn (.55 mm) is. Resultate in die winter is nie so goed nie.

Die suur word dan blootgestel aan die son deur die sonlig en sy warmte, die waterige vog sal opstyg van die suur en die bodem van die glaskoppie sal sigbaar bedek wees met `n dun korsie. Hierdie korsie is die gekristalliseerde suiwer swaelsuur waarna ons gesoek het. Gooi stadig meer van die swaelsuur bo-op die dun korsie soos voorgenoem, en laat dit verdamp op dieselfde manier. 

As die sout in die winter voorberei word, moet dit nie in `n kamer of in `n kombuis voorberei word nie, of trouens op geen plek waar daar nie behoorlike ventilasie is nie. Jy moet die korrekte fasiliteite hê, soos `n klein laboratorium wat behoorlik toegerus is vir sulke omstandighede, want die waterige dampe wat van die suur afkom is skadelik vir die mens.

Volg dieselfde prosedure om die suur te verdamp as wat jy dit in die son geplaas het. Verdamping met die son is `n ver beter metode en moet verkies word, want die kristalle word vooraf deurdrenk met die son se strale en word agterna meer potent deur die tweede deurdrenking.

Daar is verskeie metodes om sulke suiwer gekonsentreerde swaelsuur te laat kristalliseer. As jy `n bietjie swaelsuur binne-in `n skoon houer wat van goeie ongeglasuurde klei gemaak is en dit goed verseël, sal kristalle binnekort vorm aan die buitekant van die houer. Hierdie kristalle kan gebruik word op dieselfde manier as dié wat jy verkry het deur die voormelde metodes.

Om hierdie kristalle voor te berei is baie makliker as om arseenvrye blomswael te verkry of te maak.

Ten einde hierdie kristalle voor te berei, is die volkome suiwer wit gekonsentreerde swaelsuur van Engeland die beste vir hierdie doel.

Daar is `n ander metode waarby hierdie sout van swael voorberei kan word, maar aangesien hierdie voorbereiding verskeie stukke duur toerusting vereis en minstens 1 tot 2 jaar vereis om dit voor te berei, sal Ek op hierdie punt Myself weerhou om te beskryf hoe hierdie baie bruikbare sout van swael voorberei kan word. Maar in die toekoms sal ek spesifieke instruksies deur my skrywer gee vir die voorbereiding, sowel as die nodige sketse van die toerusting.

Dit handel dan die derde metode af en die instruksies hoe dit toegedien moet word.

Hou in gedagte dat die algemene tafelsout sowel as die alkaliese soute, wat verkry mag word van verskeie plante, glad nie geskik is vir hierdie doel nie. Want eerstens, bevat die algemene tafelsout te veel growwe minerale dele en is nie vry van arseen nie, aangesien die alkaliese soute te oplosbaar is en het by tye `n te groot vernietigende effek. Slegs die soute wat hier genoem word, is geskik vir hierdie voorbereidings. Genoeg is vir vandag oor hierdie saak gesê.

Voordat ons met die vierde metode aangaan, sal Ek iets byvoeg by die derde metode betreffende die toerusting of gerei benodig vir die voorbereiding van hierdie geneesmiddels, wat ook vir die eerste en tweede metodes gebruik kan word wanneer niks anders beskikbaar is nie. Die volgende gerei kan gebruik word.

As jy probleme het of jy kan nie die glas koppies of bakke wat beskryf word in die voorafgaande metodes kry nie, dan kan jy in hulle plek houers maak of laat maak uit papier-mache, maar hulle moet verlak word met `n donkerpers kleur, soos tabakdosies. Die papier-mache mengsel moet redelik dik, goedgebak en goedverlak wees.

As jy nie donkerpers kan produseer nie, is swart ook goed. Ek praat van die vervaardigers hier in Graz (Oostenryk) maar daar sal geen probleem wees in Vienna, Bohemia, Parys of London nie.

Die swart het een nadeel, dit is nie noukeurig wat dit absorbeer nie, want dit absorbeer alles wat in sy pad kom. Daarom, as jy `n swart houer gebruik is dit my advies om nie die sonstrale direk te laat val op die geneesmiddels op die bodem van die houer nie, maar om instede daarvan dit te laat val deur deursigtige en skoon blouerige glas, wat presies moet pas bo-op die swart houer.

Wanneer dit by die laktose pille en die steensuiker kom, moet die glastop gegom word aan die rand van die houer, sodat snags en op dae waar die son nie skyn nie, hierdie houer met die geneesmiddels net met `n donkerpers lap toegemaak kan word en in `n donker plek geberg kan word.

Die soute moet egter `n spesiale glasdeksel hê wat die houer presies pas, in plaas van dat die deksel lugdig geseël word met seëlsement. Want soos jy weet, moet die sout gereeld geroer word. Die houer vir die voorbereiding van die sout moet egter beter verlak word en moet dikker wees as vir die laktose pille en die steensuiker. Nou sal ons aangaan met die vierde metode.

Die vierde metode van deurdrenking met die strale van die son

6 Neem `n pot gemaak van serpentynsteen met `n inhoud van 750 ml. Jy sal ook `n stamper benodig om te roer, gemaak van dieselfde steen. Probeer om van `n slagter 350 tot 500 ml gesonde lamsbloed te kry; as dit nie beskikbaar is nie, gebruik die bloed van `n gesonde kalf. Gooi die bloed in die bogenoemde pot. As die pot te klein is, gebruik twee potte gemaak van serpentynklip en verdeel die bloed gelykop. Roer dan die bloed solank dit blootgestel is aan die son. Snags moet die bloed geberg word in `n droë plek en op so `n manier dat dit beskerm is van die effekte van die lug.

Die blootstelling aan die son sowel as die roer van die bloed terwyl blootgestel aan die son moet volgehou word totdat die bloed volkome droog is. Wanneer dit volkome droog is, verpoeier dit in dieselfde houer en met dieselfde stamper. 

As jy op hierdie manier `n rooierige poeier verkry het, stoor dit in `n donkerpers glashouer of beker. 

Die dosis wat toegedien moet word is dieselfde soos die eerste twee metodes en sy effek is universeel. Maar dit help diegene die beste wat aangetas is met enige tipe longsiekte, sowel as diegene wat ly onder periodieke bloeding van enige soort.

As, na `n sekere blootstelling aan die son, die bloed `n snaakse reuk afgee wat afstootlik is vir jou reukorgaan, moet nie bekommerd wees nie, want hierdie reuk is heeltemal skadeloos en sodra die bloed droog is, sal dit wegraak en verander in `n aangename reuk.

Moet nie ander tipes bloed gebruik as wat hierin gestipuleer word nie, jy kan dit nie vervang met die bloed van `n bees of `n skaap nie. Want sodra hierdie diere hulleself begin te voed met gras, word die sielspesifikums in die bloed growwer en meer onsuiwer en die sielspesifikums in die bloed sal slegs opneem van die sonstrale wat homogeen vir hulle is.

Dit is waarom die bloed van hierdie twee dierespesies (lam en kalf) slegs gebruik kan word vir hierdie spesifieke doel solank hierdie diere volkome gesond is en op voorwaarde dat hulle slegs op die melk van hulle moeders grootgeword het.

Hierdie geneesmiddel, as dit behoorlik gestoor word, sal effektief bly vir een jaar, waarna dit van sy effektiwiteit sal verloor. Maar dit kan effens verbeter word deur dit weer vir `n tyd aan die son bloot te stel.  Dit is egter beter om `n nuwe geneesmiddel voor te berei.

Dit handel die hoofstuk af oor die vierde tipe songeneesmiddel.
Die vyfde metode van deurdrenking met die strale van die son

7 Die voorafgaande vier metodes voorsien al die sonmiddels noodsaaklik vir interne gebruik, maar ten spyte daarvan, kan die sonstrale voordelig aangewend word in baie ander maniere vir die genesing van baie fisiese kwale.

Byvoorbeeld, as iemand `n eksterne kankerwond het, neem `n vergrootglas wat gematig is, nie te sterk nie, en beweeg die brandpunt verskeie kere per dag oor so `n wond. Dit moet op so `n manier gedoen word dat elke deel van die wond behandel word deur die brandpunt van die vergrootglas, maar moet nie die brandpunt toelaat om te lank op een plek te bly nie.

Wanneer hierdie prosedure voltooi is, neem `n skoon linnelap en doop dit in sonwater en plaas dit op die wond. Die toediening van die linnelap moet verskeie kere per dag herhaal word op `n uurlikse basis deurdat vars skoon linnelappe vir elke applikasie gebruik word en in vars sonwater ingedoop word voordat dit aangewend word. Die pasiënt sal in `n baie kort genees word, mits hy die korrekte dieet volg.

Ewenwel, as gesonde ryp tabakblare beskikbaar is, is hulle beter as linne, maar hulle moet eers op `n glasvenster geplaas word en aangewakker word deur die son.

Instede van sonwater, is `n sontinktuur net so geneeskragtig. `n Sontinktuur word as volg voorberei:

Jy is bekend met die krui wat op die Alpe groei, genaamd arnika? Neem net die blomblare en die dun draadjies van hierdie krui en sit twee hande vol van hierdie arnika blomblare in 700ml goeie alkoholiese wyn [40% alkohol]. Die alkohol wyn en die arnika blomme moet in `n deursigtige goedverseëlde bottel geplaas word, en aan die son blootgestel word vir 2 tot 3 weke en daagliks goed geskud word. Daarna het die alkohol van wyn `n sontinktuur geword. Hierdie tinktuur moet dan afgetrek word, met ander woorde, die arnika blomblare moet geskei word van die tinktuur. Die tinktuur moet in `n donkerpers bottel gegooi word en gestoor word in `n behoorlike plek.

Die tinktuur moet op die volgende manier aangewend word: neem een druppel van die tinktuur en meng 4,5 gram sonwater daarby, slegs in die geval van ernstige wonde meng 4,5 gram sonwater met 3 tot 5 druppels van die arnika tinktuur. Die voorgenoemde linnelap moet eers aan die son blootgestel word en opgewarm word en dan gesprinkel word met die arnika tinktuur. Dan word die linnelap op die wond geplaas. Met hierdie geneesmetode, sowel as met die twee hierbo genoem, kan hierdie wonde genees word.

Selfs pitswere, ekseem (gordelroos) en skilferkop (by babas) kan gesond gemaak word met hierdie manier, maar die dieet moet egter gevolg word.

Daar is egter nog `n geneesmiddel vir ernstige wonde van hierdie soort en dit is as volg:

Neem goeie en vars hempsade, droog hulle in die son vir 14 dae en stoor hulle in `n droë plek in `n geslote houer. Dan, wanneer nodig, berei die hempsade deur hulle liggies te kneus en sit hulle in `n oliepers, en jy sal `n baie fyn olie ekstraheer.

Dien hierdie olie gereeld op sulke wonde toe en in `n baie kort periode sal hierdie wonde gesond word en dit sal geen skadelike effek op die liggaam hê nie, mits jy die dieet korrek navolg.

Van hierdie voorbereide hempsade kan jy ook `n tipe melk onttrek, op dieselfde manier as wat jy amandelmelk maak, wat diegene sal bevoordeel wie se ingewande nie in die beste kondisie is nie. Hulle wat, byvoorbeeld tuberkulosis van die longe het of verharding van die lewer en die milt sowel as die niere sal, as hulle hierdie melk drink, `n baie groot voordelige effek voel.

Maar waar die innerlike dele of organe meer geneig is om op te droog, is `n lynsaad melk baie beter, maar die lynsaad moet eers vir 14 dae in die son gedroog word. 

Daar is ook `n ander geneesmiddel vir die verligting van pyn in die gewrigte of ledemate en dit is baie eenvoudig om voor te berei.

Neem 16 onse vars geparste olyfolie en gooi dit in `n bottel wat goed verseël kan word, en voeg daarby `n handvol papawer blomme. Die blomme van die wilde papawer of die klein veldtipe is baie beter vir hierdie doel as die groter tuinvariteit.  

So gou as wat die papawerblomme in die olyfolie geplaas is, seël die bottel goed en stel dit bloot aan die son vir tot 2 tot 3 weke , en skud die bottel verskeie kere per dag. Na dit, trek die vaste dele af en gooi die olie in `n bottel wat `n donkerder kleur het, maar `n ligter bottel sal doen as niks ander beskikbaar is nie. Seël dan die bottel goed.

As iemand van enige pyn in sy ledemate gekwel word, sprinkel die olie op `n lap wat blootgestel en verwarm is deur die son en plaas dit op die pynlike ledemate, en binne `n kort tyd sal dit beter word. Hierdie olie kan ook gebruik word vir borspyn en vir steke aan die kant solank dit `n rumatiese oorsprong het.

In die hoofstukke wat gaan volg sal ek meer arnika – of meer belangriker geneesmiddels onthul.
Die sesde metode van deurdrenking met die strale van die son

8 Nou sal ons die voorbereiding van `n ander geneesmiddel bespreek, wat net so effektief is:

Neem bokmelk sonder vet en gooi dit in `n donkerpers glasbak, dieselfde soos beskryf vir die voorbereiding van die sulfaatkristalle. As `n bak nie beskikbaar is nie, dan sal `n donkerpers glasvenster van omtrent 300mm vierkant ook doen. 

Die bokmelk word dan druppel vir druppel in die glasbak of op die glasvenster gegooi en dan blootgestel aan die son. Die druppel sal in `n kort tydjie droog word.

As die druppels eenmaal droog is, herhaal die prosedure totdat `n redelike dik korsie gevorm het.

As dit droog is, verwyder die korsie, verpoeier dit versigtig deur dit te maal en stoor die poeier in `n glashouer in `n droë plek en beskerm dit teen die effekte van die lug.

Terselfdertyd, verkry `n glashouer met `n bolvormige deksel wat goed seël, en vul dit halfpad met suiwer kanfer skaafsels. Seël die houer en stel dit bloot aan die son. Wanneer die kanfer op hierdie manier aan die son blootgestel word, sal dit dag vir dag verminder, en sal as `n witterige presipitaat akkumuleer aan die bolvormige deksel.

Wanneer die deksel nie-deurlaatbaar word as gevolg van die presipitasie van die kanfer, neem die deksel en vul dit met die voorbereide melkpoeier en roer dit in die deksel in totdat die melkpoeier al die kanfer presipitaat geabsorbeer het.

Hierdie poeier moet in `n bottel geberg word wat geskik is vir hierdie soort geneesmiddels. Dit is die hoof geneesmiddel vir alle interne sowel as eksterne kwale veroorsaak deur bloedvat verstopping of “hyperaemia” en wat swellings, gewasse, inflammasies en pitswere veroorsaak op enige deel van die liggaam.

Hierdie is `n uitstekende geneesmiddel vir die plaag en pes, dit is ook `n uitstekende geneesmiddel vir cholera en vir siektes van die longe. Erge ekseem van die vel, sowel as “erysipelas” (wondroos) en die welbekende skarlakenkoors, kan genees word met hierdie geneesmiddel.

Hierdie middel kan beide uitwendig sowel as inwendig gebruik word. Inwendig: neem 70mg tot 220 mg van hierdie middel. Ekstern as jy enige swelsels of gewasse aan jou ledemate soos jou hande of voete het, neem `n skoon linne lap, stel dit bloot aan die son en vryf bietjie van die poeier daarin en wend dit droog aan op die swelsel of gewas en die totale swelsel sal binnekort verdwyn. Hou altyd in gedagte dat die dosis wat geneem moet word, altyd in ooreenstemming met die persoon se gestel moet wees, enigiets vanaf 70mg tot 220 mg. Hierdie poeier het ook `n ander bykomstigheid: dit kan iemand wat naby aan die dood is, nuwe lewe inblaas, ten tye wat dit nie teen My wil is om so `n persoon se gesondheid volkome te herstel nie.

Dit maak nie saak watter tipe kwaal die oorsaak was wat hom tot by die punt van dood gebring het nie, selfs as dit as gevolg is van die gebruik van vroeëre ongeskikte growwe teëwerkende genesende middels. In die volgende hoofstuk sal ons nog `n ander wondermiddel bespreek. 
Nog `n songeneesmiddel

9 By dit wat alreeds sover aan julle gesê en getoon is, sal Ek nog `n paar geneesmiddels bygee wat met die son se strale voorberei moet word, maar hulle is meer vir eksterne as vir interne aanwending en is simpatiek tot die sonstrale.

Neem die takkies met die bas van `n pruimboom, maar dit moet van die spesie, Primus domestica of oeconomica, wees. Brand hulle tot as.

Die beste metode om hierdie takkies te brand is met die fokale punt of brandpunt van `n sterk vergrootglas of `n konkaaf spieël. Voordat jy hierdie takkies brand, moet hulle in klein stukkies opgesny word. 

Die as moet dan vir 5 tot 8 dae aan die son blootgestel word, verkieslik in `n donkerpers glashouer eerder as `n deursigtige glas.

Wanneer die as eenmaal deur die son voorberei is, moet dit, net soos ander geneesmiddels, in `n droë klein bottel geberg word, beskerm teen die effek van die buitelug en moet in `n droë plek gestoor word.

As iemand enige tandverrotting het, neem `n tandeborsel met medium sagte hare en doop dit in pruimbrandewyn wat aan die sonstrale blootgestel was en wend 360 mg tot 580 mg van die as op die tandeborsel.

Borsel die geaffekteerde tand deeglik, soggens en saans, vir 3 dae agtermekaar en die tandbederf sal gestuit word en uiteindelik sal die tand heeltemal herstel word.

`n Soortgelyke as kan voorberei word van die heel salieplant (salvia officinalis). Die as moet op dieselfde manier voorberei word as hierbo. Moet egter nie die tandeborsel in pruimbrandewyn indoop nie, instede moet dit in wynspititis (40% volume) gedoop word, wat gemeng is met suiwerste salie olie.

Die 45 ml wyn spiritis word gemeng met 8 tot 10 druppel salie olie. Seël die bottel goed, en skud dit. Gebruik `n bottel van deursigtige glas, stel dit bloot aan die sonstrale vir 5 tot 8 dae, verf dan die bottel met `n donker kleur of draai dit toe met donker papier en stoor dit in `n droë plek.

`n Son geneesmiddel vir diarree met vomering en vir cholera

10 Vergaar jenewer bessies (Juniperus communis) op dieselfde tyd as hulle blou word, verwyder die naalde wat mag saamkom. 

Nadat jy die jenewer bessies bymekaargemaak het, neem `n blou linne lap en sprei dit uit op `n ou houttafel en plaas die tafel in die son. Sprei die jenewer bessies oor die linne lap op so `n manier dat nie een bessie die ander een bedek nie.

As dit gedoen gaan word gedurende `n tyd van die jaar waar die sonstrale alreeds swakker begin word, kan die effek van die sonstrale verhoog word deur `n wit linne lap langs die tafel te hang, aan die teenoorgestelde kant daarvan om die strale te reflekteer. 

Teen die aand, neem die vier hoeke van die blou linne lap en plaas die bessies in `n glasbottel groot genoeg om die lap sowel as die bessies te akkommodeer en seël dit oornag met `n deksel.

Die jenewer bessies moet aan die son se stale blootgestel word totdat die vel verrimpeld word en hulle die kleur van gedroogde peperkorrels aanneem. Dan kan die jenewer bessies in dieselfde bottel geplaas word sonder die linne lap. Maak die bottel goed toe met `n deksel en plaas dit in `n diereblaas en maak dit so vas dat geen lig daarin kan penetreer nie en stoor dit in `n droë plek. Jenewer bessies wat op hierdie manier voorberei is, sal hul effektiwiteit vir baie jare hou. 

As `n plaag of diarree met vomering in jou gebied uitbreek, eet dan 3 tot 7 van hierdie jenewer bessies elke dag. Jy kan ook hierdie bessies opmaal tot `n poeier en die poeier soos wierook om die huis, die kamer en die klere wat jy die betrokke dag wil aantrek as beskerming teen die plaag, berook. As jy dit eers eenmaal gedoen het, maak dit nie saak hoe erg die epidemie is of hoe ver dit versprei het nie, wie ookal hierdie geneesmiddel geneem het en op My vertrou en hierdie bessies aanwend volgens die instruksies wat hier gegee is, die dieet sal volg en homself sal weerhou van die vroulike gelagsorgane en enige ander tipe van braspartye (orgies), sal volkome beskerm word van die epidemie. 

`n Paar van hierdie bessies wat in 350 ml fonteinwater liggies gekook is oor medium hitte, afgetrek en dan gedrink, sal die persoon verlos van hierdie bose besoeking, selfs al is die persoon alreeds aangetas met cholera.

Jenewer bessies wat gekook is in water met `n klein hoeveelheid wyn sal ook die plaag genees, met voorbehoud dat hierdie boosheid nog nie die laaste krisistye bereik het nie. Jenewer bessietee genees ook die vervloekte watersug (water retensie) beter as enige ander geneesmiddel, maar in die geval van watersug is suiwer fonteinwater beter as wyn.
`n Ander metode om cholera te genees wat baie maklik is om voor te berei

[kamil´le. 1. Welriekende rankplant wat blomme dra met helende eienskappe (Matricaria chamomilla). 2. Die gedroogde blomme v.d. plant as geneesmiddel; aftreksel v.d. gedroogde blomme as sweetmiddel of as maagdrank. 3. Wilde gewas in Suid-Afrika (Gamolepsis pectinata). H A T]

11 Vergaar klein veld kamille (Matricaria chamomilla), maar gebruik slegs die wit bloeisels en die geel stuifmeel. Plaas die kamille blomme in `n deursigtige glasbottel, verseël goed en stel die bottel bloot aan die sonstrale totdat die blomme amper droog is, stoor dan in dieselfde bottel op `n droë plek 

NOTA: `n Vriend wat inligting gevra het betreffende die droogmaak van kamille het `n antwoord ontvang van die Meester in `n brief vanaf Jakob Lorber gedateer 15 September 1855. Betreffende die droogmaak van kamille, moet die metode wat my skrywer jou mondelings gegee het, gevolg word. Of die kamille kan gedroog word in glase of glashouers wat lugdig geseël kan word. `n 1,4 Liter houer of groter moet gebruik word, maar moet nie meer kamille blomme in die houer plaas as dit wat die bodem bedek nie. Die beste bottel vir hierdie doel is koniese bottels, wat per ontwerp groter bodems het. Die bodem moet aan die buitekant bedek of geverf word met donkerpers verf, of as dit nie beskikbaar is nie, moet die bottel geplaas word bo-op `n donkerpers glasruit. As jy die kamille wil droog in `n donker pers glaskoppie of bak moet die deksel van kleurlose deursigtige glas wees wat die glas lugdig sal seël om die kamille te beskerm teen eksterne lug sodat die kamille droog word en blootgestel is aan die sonstrale terwyl die bottel geseël is.

Wanneer `n persoon aangetas is met cholera, plaas `n opgehoopte eetlepel kamille blomme in `n teepot en gooi 175 ml suiwer kookwater oor dit en trek vir 1 tot 2 minute, dreineer die tee en gee dit vir die sieklike persoon, hou die persoon in die bed en maak hom goed toe, en binne `n kort tydjie sal hy volkome gesond wees.

As dit beskikbaar is, kan jy 70 mg tot 150 mg castoreum sibiricum poeier in hierdie tee, dit sal die effek van die tee aansienlik versterk. `n Castoreum tinktuur (slegs in Europa beskikbaar) wat maklik verkrygbaar is, word nie in hierdie geval aanbeveel nie, behalwe as die castoreum voorberei is op die volgende manier. Die spiritis van jenewer (gin) moet 4 keer gedistilleer word, en dan voeg jy 8.75 gram van die castoreum poeier by 175 ml van die jenewer spiritus.

Plaas dit in `n deursigtige bottel, seël dit goed en stel dit bloot aan die sonstrale totdat hierdie tinktuur `n donker rooibruin word. Voeg 7 tot 10 druppels hiervan by die bogenoemde hoeveelheid kamille tee. Hierdie geneesmiddel sal cholera binne minute genees. 

Hierdie is die beste geneesmiddels vir cholera. In die volgende hoofstuk sal ek aan jou verskeie geneesmiddels vir die swart plaag en geelkoors gee. [geel´koors. Gevaarlike, aansteeklike koorssiekte wat deur muskiete oorgedra word. H A T]
Son geneesmiddels vir die plaag en vir geelkoors

12 Jy ken seker die wortel van die egte Asiatiese rhubarb (Rha Sceniticuni) sedert kinderdae. In hierdie rhubarb wortel lê `n uitsonderlike genesende krag, selfs wanneer rou geëet, of in `n poeier of in klein stukke wat goed gekou moet word. Maar hierdie genesingskrag is selfs groter wanneer die wortel as volg voorberei word.

Neem verskeie onse van die wortel en stamp dit fyn (pulverize) maar nie te fyn nie. Stel die poeier bloot aan die sonstrale in `n geskikte glashouer op die manier wat vooraf beskryf is. Snags moet hierdie houer toegedraai word in `n skoon swart lamsvel, (hierdie lamsvel mag nie in `n winkel gekoop wees nie), terwyl die wollerige gedeelte van die lamsvel ook gedurende die dag blootgestel moet word aan die sonstrale

Die wol moet nie in kontak kom met die poeier wanneer die glas verwyder word nie. Dit sal die beste wees om `n stuk lamsvel so groot soos die opening van die glashouer te sny en om die gladde leerkant vas te gom op `n houtbord met geskikte grootte. As die wol te lank is, sny dit tot die korrekte lengte en maak die wol skoon met `n borsel.

Wanneer die sonstrale sterk genoeg is, sal `n blootstelling van 8 tot 10 dae voldoende wees, maar as die son swakker is, dan kan die tydsduur van blootstelling verhoog of selfs verdubbel word.

Gedurende dae wat die noordewind waai, kan die poeier slegs blootgestel word aan die lug, selfs as die son nie skyn as gevolg van bewolkte weer nie. In hierdie geval is die noordelike windvloei net so waardevol as die sonstrale.

Wanneer die rhubarb poeier behoorlik voorberei is, moet dit gestoor word op dieselfde manier as al die ander songenesingsmiddels. Dit word ook aanbeveel dat die glashouer toegedraai word in swart lamsvel, waarin dit snags gebêre moet word as dit nie aan die son blootgestel is nie.

Hierdie is nog `n groot son geneesmiddel wat amper elke kwaal genees, met voorbehoude dat die kwaal nie sy finale stadia bereik het nie. Die dosis is 510 mg tot 730 mg van die rhubarb poeier geneem in die oggend en in die aand.

As daar `n uitbreek van swart plaag of geelkoors is, is die dosis 8,75 gram in die oggend en aand, en vinnige en volkome genesing van die siekte kan verwag word, mits die rhubarb poeier in die vroeëre stadia ingegee word. Maar as die siekte alreeds die later stadium bereik het – en dit gebeur baie dikwels, want hierdie siektes versprei baie vinnig – sal hierdie geneesmiddel baie min effek hê.

As hierdie kwaal alreeds die later stadia bereik het, is daar `n wortel wat in Asië in die hoër berge groei wat baie effektief kan wees. Hierdie wortel groei ook in die laerliggende dele, waar dit geel van kleur is, maar is nie so kragtig soos die wit wortel wat hoër op groei nie. Die wortel word genoem die ginseng (Jaisung).

Hierdie ginseng wortel moet voorberei word op dieselfde manier as die rhubarb poeier, maar in die aanvanklike stadium van hierdie kwale moet die dosis wat egter toegedien word, vyf maal minder wees (102 milligram tot 150 milligram) as met die rhubarb poeier.

In proporsionel groter hoeveelhede, moet die ginseng toegedien word as een vyfde dosis (1, 7 gram) van die rhubarb geneesmiddel, soggens en saans. As ginseng op hierdie manier voorberei word, sal dit selfs die derde stadia van die swart plaag en geelkoors genees, soos geen ander geneesmiddel nie. In gevalle van swart plaag is dit belangrik dat gekneusde fenugreek sade (Trigonella foenumgraecum) en jenewer bessies gebrand word soos wierook gedurende die loop van die dag in die kamer van die geaffekteerde persoon. As hierdie siekte epidemiese stadium bereik het, of wanneer dit baie algemeen is, sal dit baie effektief wees om een of twee bokramme in die kamer van die siek persoon te hê.

As aan al hierdie instruksies voldoen word, selfs al is die swart plaag so algemeen as moontlik in daardie spesifieke gebied, sal dit van die huis af weggehou word deur hierdie maatreëls. En as die fenugreek en die jenewer bessies soos wierook gebrand sal word dwarsdeur die hele gebied, sal die plaag in geheel die plek verlaat binne `n bestek van drie dae.

As die swart plaag baie erg is, moet `n bietjie van die rhubarb poeier bygevoeg word by die fenugreek en jenewer bessies en moet dit gebrand word soos wierook.

Hierdie twee geneesmiddels is gegee vir die twee mees dodelike booshede op aarde.

Rhubarb poeier sowel as ginseng poeier is die geneesmiddels wat voorkeur het vir die gee van nuwe krag in die ernstige verswakte en volkome dooie senuwees en alle siektes of booshede wat ontstaan vanuit `n sekere epidemie of pes.

Hier in Graz (Oostenryk) sal julle moontlik baie probleme hê om die ware ginseng te bekom, maar in Trieste, London, Parys en Hamburg kan jy dit bekom, alhoewel die koste van ginseng ver bo die vuurmaakplek van meeste mense is.

Amerikaanse ginseng wortel, wat vyf maal swakker is as die Asiatiese, sal dieselfde effek hê as dit in rojale dosisse geneem word. In Amerika groei die ginseng wortel in die suidelike en noordelike dele. Die suidelike een is by verre beter en meer effektief as die noordelike tipe. 
`n Nuwe songeneesmiddel

13 in 1870 het die Meester nog `n songeneesmiddel deur die innerlike woord aan Gottfried Mayerhofer (tydgenoot van Lorber, wat ook die innerlike woord ontvang het) gegee.

Noudat julle alreeds verskeie songeneesmiddels het wat aan julle gegee is deur my skrywer in die jaar 1851, sal Ek vandag nog een meer geneesmiddel byvoeg.

Versamel wilde kastaiing neute wanneer hulle uit die stekelrige doppe of sade val. Verwyder ook die bruin doppe. Sny die binneste deel in klein stukkies en droog hulle in die son in `n donkerpers koppie of bak vir 2 tot 3 weke. Verpoeier dan die kastaiing stukkies en berg die poeier in klein pers botteltjies, dieselfde kleur as die voormelde houers.  

Hierdie geneesmiddel word as `n tee toegedien, waar die water gekook word (ongeveer 240 ml) en een eetlepel van die kastaiingpoeier word by die water bygevoeg. Laat dit trek vir ongeveer 5 minute, dan word die tee gesif en is gereed om te drink. Hierdie songeneesmiddel is uitstekend vir kwale van die bloed van die vroulike geslag, wanneer die menstruasie baie ernstig is en die vloei oorvloedig. Hierdie tee reguleer alle natuurlike afskeidings.

Die wilde kastaiing is `n simpatieke geneesmiddel wanneer `n persoon gepla word deur hoofpyne. Die hoofpyne moet egter hul oorsprong vanaf die senuwees hê eerder as van die opeenhoping van bloed na die brein.

Wanner `n persoon so `n hoofpyn ervaar wat sy oorsprong van die senuwees het, moet hy drie kastaiingneute saam met hom dra, volkome vertrouend op My seën, en die hoofpyn sal sy felheid verloor, en sal op die derde dag heeltemal verdwyn.

Ten einde julle die effek van die wilde kastaiing te verduidelik, wys ek julle op die kastaiing se stekelrige dop. Julle sal al die stekels opmerk op die buitenste groen dop. In die natuur is hierdie stekels elektriese afleiers, daarom kan jy die kastaiing beskou as `n elektriese houer of battery wat gelaai word deur hierdie afleiers en wat alle elemente wat die kastaiing bevat impregneer met elektrisiteit.

Aangesien die meeste siektes van die bloed se oorsprong die nie-funksionering van die elektriese sentrum in die menslike liggaam is, wat die milt is, is die poeier wat verkry is van die kastaiing wat geïmpregneer is met sonstrale, die enigste geneesmiddel om die elektriese stroom in die menslike liggaam te rig op sy korrekte weg.

Hier het jy in `n paar woorde die werklike rede van die genesende kragte van wilde kastaiings.

Die klam, onsuiwer dele of spesifikums wat deur die aarde geabsorbeer word, word verwyder deur die blootstelling aan die son, en wat oorbly is die noodsaaklike deel wat gelaai is met elektrisiteit vir hierdie spesifieke applikasie.

Die tee is uitstekend vir enige tipe kwaal van die milt.

Hier het julle nog `n nuwe songeneesmiddel vir die lydende mensdom. Maak gebruik daarvan deur respek te betoon aan My, en julle kan verseker wees van My seëninge gedurende die genesingsproses.
`n Geneesmiddel vir haargroei

(van die notas van Anselm Hiittenbrenner)

14 Op September 21 1840, het Jakob Lorber die Meester gevra vir `n geneesmiddel vir haargroei op versoek van Anselm Hiittenbrenner. 

Die haargroeimiddel:

Die suiwerste reuklose:

Sonneblomolie



560 ml

Vloeibare gansvet



70 gram

Perdevet (verkieslik van die maanhaargedeelte) 
70 gram

Vloeibare storaks (styrax)


17 ml

Storaks [sto´raks. Soort harpuis van die plant Liquidamber orientalis wat ’n velkiemdoder is, of wat in parfuum gebruik word; storaksboom. H A T]
Eierolie




8,6 ml

[Eier olie: eierolie word gemaak van hardgekookte eiergele. Die hardgekookte eiergele word gerooster in `n pan oor matige hitte totdat die vogtigheid verdwyn het, dan word die hitte verhoog en gedurig geroer totdat die gebakte eiergele rooierig word. Wanneer die eiers `n olie produseer, druk die olie met `n lepel uit die eiergele uit en skei die olie van die eiergele af. (somtyds is tot 25 eiergele nodig om genoeg olie te verkry. Engelse Vertaler.]

Neroli olie (lemoenbloeiselolie)


8,6 ml

Suiwer tiemie olie



17,44 ml

Suiwer Peruvian balsem


4.5 gram

[A Peruvian evergreen tree (Schinus molle) of the cashew family grown as a shade tree in mild regions.]

Suiwer roosolie



1.1 ml

Kakao botter




17.3 gram

Hierdie 10 bestanddele moet goed gemeng word in `n bottel en aangewend word aan die kopvel vir `n minimum van drie maande elke oggend en elke aand. Jy moet die kopvel was wanneer dit nodig raak, maar net met louwarm water, droog die vel en die hare goed voordat jy hierdie oliebehandeling weer aanwend. Dan sal die hare weer groei. Jy moet egter jouself onthou van “rebus carnis”- van alle dinge van die vlees, vleeslike begeertes sowel as die eet van vleis, vir `n minimum van drie maande. En vergeet nie die volgende nie, dat sonder geloof sal jy nie die verwagte resultate bereik nie. “Spero in te, Domine, in omnibus rebus, quoniam tu solus sanctus, amore plenus, peramabalis, peradjuvabilis et om-nipotens es”, [In alle dinge, plaas ek my vertroue in U o Meester! Want U alleen is apart en vol liefde, beminningswaardig, hulpvaardig en alomteenwoordig. Laat dit so wees, sê die Meester.
Die geestelike dieet

15 Wat is `n geestelike dieet? Onthou jouself van irritasies of om jouself te vererg, ongeag die redes daarvoor. As dit nie ten strengste nagekom word nie, kan jy geen verbetering verwag nie. Ek sal nie hier op al die verskillende redes wat irritasies veroorsaak, ingaan nie. Dit behoort voldoende te wees as ek sê dat dit algeheel vermy moet word, andersins kan jy van gesondheid vergeet.

Hoe kan hierdie irritasies maklik vermy word? Kyk na My in volgehoue en ware respek, in volkome geloof en liefde, maar moet nie na die wêreld of moontlik na sekere familielede vir addisionele hulp kyk nie.

Wend `n poging aan om die ure wat jy rus en ontspan aan My toe te wy terwyl jy vreedsaam en in die privaatheid van jou hart is. Dan sal jy baie vroeg tot die besef kom hoe uitermatig goed en vol liefde Ek, jou Vader is.

As mense mekaar vergewe, dan sal Ek hulle alles vergewe.

Wees nederig met jou hele hart, het Elohim bo alles lief met al jou lewenskrag, en voldoen aan Elohim se wil deurdat jy jou broers en susters liefhet en respekteer ander eerder as jouself. As jy dit doen, is jy `n kind van Elohim.

Die Meester: Wie ookal My woord in totaliteit aanneem en sonder afwyking daarvolgens handel en lewe, neem ook vir My aan met al My Liefde, Wysheid, Mag en Krag, en kan daardeur `n ware kind van Elohim word. Van so `n mens, sal die Vader in die hemele niks weerhou wat Hy het nie.
Voedsel vir die hart

16 Voedsel vir die hart word ook genoem “Evangeliese Kuur.” Hierdie eenvoudige maar tog effektiewe geneesmiddel was gegee aan K G Leitner, `n vriend van Jakob Lorber. In 1844 het Mr Leitner ernstige hartprobleme ondervind. Daarom het die Meester hom hierdie geneesmiddel gegee, maar nie voordat hy die volgende verduideliking gegee het as oorsaak vir die rede van sy probleme nie.

Hoekom dink jy dat die deur van jou hart niks meer oop is as `n skrefie nie? Die oorsaak is die sintuie van jou siel en hierdie sintuie is jou intellek. Jou intellek is oormatig aktief, en dit onttrek te veel van die lewensvuur van die hart en gebruik dit in die brein vir sinnelose dinge. Die gevolg is dat jou hart `n tekort of `n gebrek het; en na buite word sy bekrompe en ingeperk want sy behou te min van die lewensvuur.

Alhoewel dit die geval is, is jou hart intern in die beste toestand, en dit is ook waar die gees sy woning het. Die buitenste afsluiting van jou hart is aanhoudend vasgedruk deur die oneweredige en onredelike verbruik van haar lewensvuur, want met tye kan die hart nie die hoeveelheid lewensvuur produseer van die gees wat jou oormatig aktiewe intellek benodig vir sy wêreldse funksies nie. En dit is waarom jou intellek redelik gereeld baie swak in al sy dele word. Jy mag waarneem dat die tekort van hierdie vuur verdubbel eers deur `n tipe van dynserigheid of dofheid in jou intellek (brein) of in die gevoel van die siel en uiteindelik deur ongegronde vrese en bekommernisse in jou hart. Die rede vir hierdie toestande is die tekort van lewensvuur, wat veroorsaak dat die buitenste omhulsel van die hart inmekaartrek, en dit plaas druk op die interne lewenskamers, waarop die buitenste are, selfs die van die vleeslike hart, meer en meer begin om inmekaar te trek, en dit is die rede waarom jy ook met tye so fisies ly.

Al die senuwees ontvang hulle voeding van die hart, en die senuwees word swak wanneer hulle honger word as gevolg van die tekort aan lewensvuur. Wanneer die senuwees inmekaartrek, eis hulle van die hart: “Ons, die vesels en die hefbome van die organiese lewe, het honger en dors geword! Jy was altyd ons gasvrye kombuis van lewe gewees– gee vir ons kos en drank en misgun ons nie vars en versterkende lug nie. En laat ons nie vergaan onder die stof wat die wêreldse werkswinkels van jou intellek oorvloedig produseer en in `n baie destruktiewe manier nie!” 

Ek, die Meester vertel julle: Luister na die woorde van julle senuwees en julle sal gesond bly! En Ek moet julle nog een ding vra: Waarom bekommer julle julleself verniet? En waarom verknies julle julleself as julle weet dis `n futiele poging? Meeste van die tyd bekommer julle julleself vir niks, want meeste van die tyd verdwyn die dinge waaroor julle julleself bekommer in die dun lug in. Ten spyte daarvan, bekommer julle julleself weer en weer, asof die sukses van jou arbeid in die wêreld alleenlik afhang van jou aktiwiteite of inspanning. Hoekom doen julle dit? Julle weet dat sonder My (die Meester) niks moontlik is nie! 

Ek moet jou vertel: Plaas in die toekoms nie so baie vertrou op jou wêreldse aktiwiteite nie, plaas instede daarvan jou vertroue in My. Dan sal Ek al jou werk seën en jy sal baie beter werk verrig as wat jy in die verlede verrig het, toe jy jou werke self reggestel het.

En nou na jou hart. Draai jou rug vir alle wêreldse besigheid vir `n periode van minstens 14 dae.  Bekommer jou oor niks nie. Plaas al jou bekommernisse in volkome geloof op My skouers en alles sal op die regte tyd in perfekte orde wees. Terwyl jy dit doen, leef goed, eet en drink sonder enige bekommernisse, en vra My om jou voedsel en jou drank ten alle tye te seën. En in die môre en in die aand, handhaaf die evangeliese kuur, wat as volg is:

Neem onverdunde rooiwyn en koudgeparste ekstra suiwer olyfolie en smeer jou hele bors, jou bene, jou arms, jou rug, jou nek en ook die kop, veral die slape. Ten alle tye moet jy volkome in My glo en vertrou, en binnekort sal jy volkome gesond wees en sal al jou krag herwin het.

Maar gedurende die evangeliese kuur moet jy jouself onthou van koffee en slegte wyn, want hulle bevat bose en onrein geeste (gif) en veroorsaak groot onrus in jou liggaam.

Die hoeveelhede olyfolie en rooiwyn is as volg: eerder 60% olyfolie en 40% rooiwyn, of anders 50% rooiwyn en 50% olyfolie. Dit hang af van die digtheid van die olyfolie. Meng dit goed. Die mengsel behoort die vel maklik te penetreer. Indien nie, voeg meer wyn by.

Die mengsel kan ook aangewend word as `n voorsorgmaatreël, en dit kan deur enigiemand gebruik word wat `n stresvolle lewe ly of wanneer daar ookal `n behoefte ontstaan. Die sukses hang ook af van die suiwerheid van die olyfolie en die wyn.
EINDE VAN “Genesing deur Sonlig”.
